
Pavasarė darbā 

 

Majednē gamta soriedīta, 

Če pėlna snėiga, če jau pliorė. 

Tēp mainuos vėskas ont šiuo svieta, 

Bet džiaugamuos ton vėskon tori. 

 

Ė viel pavasarielis joukas. 

Paukštelē čėrškautė pradiejė. 

Ėštėrpdė lītos snėiga poukus, 

Kor žėimuos biedas pasėdiejė? 

 

Nuors grēt gegožis – trūkst žaloma, 

Tuos kelės dėinas praēs veikē. 

Pajosem dėdėli geroma, 

Pavasaris kvepies kāp reikint. 

 

Žmuonelē būrēs ēt i lauka, 

Tvarkītėis, sietė, kastė, šloutė. 

Jog šėltė uora paveik daug kon, 

Ė truobuo nabrēk ogni kortė. 

 

Ta laukem tuoliaus gielium, saulės, 

Darboukemuos, ka geriau būto. 

Sorinksem šiukšlės, nesam kiaulės, 

Nelēskem vėskas ka sopūto. 

 


